
ხარვეზები სამცხე-ჯავახეთის მუნიციპალიტეტებში თანამდებობის პირების ქონებრივ 
დეკლარაციებში

„საერთაშორისო გამჭვირვალობა-საქართველომ” შეისწავლა სამცხე-ჯავახეთის მუნიციპალიტეტების (ახალციხე, 
ნინოწმინდა, ახალქალაქი, ასპინძა, ადიგენი და ბორჯომი) თანამდებობის პირთა 2022-2023 წლის დეკლარაციები. 
მათი მეოთხედი დარღვევებითაა შევსებული. 

-	შევისწავლეთ მერიებისა და საკრებულოების, ასევე მუნიციპალური ააიპ-ების, სულ 202 თანამდებობის 
პირის დეკლარაცია;  

-	50  დეკლარაციაში აღმოჩნდა დარღვევა და ფაქტობრივი უზუსტობა;  მათ შორის დარღვევებით შეავსეს 
დეკლარაციები ადიგენის, ბორჯომისა და ასპინძის მერებმა, ასევე, ახალციხის საკრებულოს თავმჯდომარემ. 

-	ყველაზე მეტმა, 12-მა თანამდებობის პირმა დეკლარაციები დარღვევებით ახალციხის მუნიციპალიტეტში 
შეავსო. 

-	გამოვლინდა თანამდებობრივი შეუთავსებლობის 31 შემთხვევა;

-	აღსანიშნავია, რომ 4 თანამდებობის პირთან დაკავშირებული კომპანიები ჩართული არიან სახელმწიფო 
შესყიდვებშიც. 

იმ შემთხვევაში, თუ თანამდებობის პირს აქვს კავშირი საწარმოსთან, რომელსაც დეკლარაციის შევსების თარიღამდე 
6 ან 6 წელზე მეტი ხნის განმავლობაში ბრუნვა არ ქონია, ან ქონდა წლის განმავლობაში არაუმეტეს 500 ლარისა, მაშინ 
მას ასეთი საწარმოს დეკლარაციაში მითითების ვალდებულება არ გააჩნია. იქიდან გამომდინარე, რომ საწარმოს 
ბრუნვის შესახებ ინფორმაცია წარმოადგენს საგადასახადო საიდუმლოებას, „საერთაშორისო გამჭვირვალობა - 
საქართველო“ მოკლებულია შესაძლებლობას, შეამოწმოს, ქონდათ თუ არა კვლევაში ნახსენებ კომპანიებს ბრუნვა.

	] ადიგენის მუნიციპალიტეტი

ადიგენის მუნიციპალიტეტის 30 თანამდებობის პირიდან დარღვევები 9 დეკლარაციაში გამოვლინდა. 

გოჩა ქიმაძე
ადიგენის მერი

გოჩა ქიმაძეს 2022 წლის 23 დეკემბერს შევსეულ დეკლარაციაში არ უწერია, რომ მისი მეუღლე ნინო ჯვარიძე 2009 
წლიდან მეწარმედაა რეგისტრირებული. 

 

თეიმურაზ მიქელაძე
ადიგენის საკრებულოს თავმჯდომარის მოადგილე

თეიმურაზ მიქელაძემ 2023 წლის 24 იანვარს შევსებულ დეკლარაციაში არ მიუთითა, რომ 2015 წლიდან კოოპერატივ 
„ადიგენის ნობათის“ დირექტორია. „კორუფციის წინააღმდეგ ბრძოლის შესახებ“ კანონით, საჯარო მოსამსახურეს 
უფლება არა აქვს, ეკავოს სხვა თანამდებობა რომელიმე საჯარო დაწესებულებაში, ან კერძო სამართლის იურიდიულ 
პირში. 

გენადი ბოლქვაძე  
ადიგენის საკრებულოს საფინანსო-საბიუჯეტო, ეკონომიკისა და ქონების მართვის კომისიის თავმჯდომარე 

გენადი ბოლქვაძეს 2022 წლის 30 სექტემბერს შევსებულ დეკლარაციაში არ უწერია, რომ მეუღლე თამარ ოგანესიანი 
2017 წლიდან მეწარმედაა რეგისტრირებული. მან 2018-2019 წლებში ადიგენის მუნიციპალიტეტის მერიასთან 4 
პირდაპირი შესყიდვით 8,165 ლარი მიიღო. ამ პერიოდში, გენადი ბოლქვაძე ადიგენის  საკრებულოს  ჯერ  წევრი, 
შემდეგ კი „ფრაქცია ქართული ოცნება - მწვანეების“ თავმჯდომარე იყო. 

გელა შავაძე 
ადიგენის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის მოადგილე

გელა შავაძეს 2022 წლის 4 მარტს შევსებულ დეკლარაციაში არ უწერია, რომ ბაბუა, იოსებ შავაძე 2015 წლიდან 
კოოპერატივ „ადიგენის ნობათის“ დირექტორია. 

ნუგზარ ქაშიბაძე 
ადიგენის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის მოადგილე

ნუგზარ ქაშიბაძის 2023 წლის 22 თებერვლის ქონებრივი დეკლარაციის მიხედვით, იგი ადიგენის საგანმანათლებლო 
რესურსცენტრში დარაჯადაც არის დასაქმებული. „კორუფციის წინააღმდეგ ბრძოლის შესახებ“ კანონით, საჯარო 
მოსამსახურეს უფლება არ აქვს ასრულებდეს რაიმე ანაზღაურებად სამუშაოს, გარდა სამეცნიერო, პედაგოგიური, 
შემოქმედებითი, ან თავდაცვის ძალების რეზერვში საქმიანობისა. 

იაგორ ასანიძე
ადიგენის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის მოადგილე

იაგორ ასანიძემ 2022 წლის 1 მარტს შევსებულ დეკლარაციაში არ ჩაწერა, რომ შვილი, ლევან ასანიძე 2019 
წლიდან მეწარმედაა რეგისტრირებული. 

ბადრი ვაშაყმაძე 
ადიგენის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის მოადგილე

ბადრი ვაშაყმაძე, 2023 წლის 22 თებერვალს შევსებული ქონებრივი დეკლარაციის მიხედვით, ინდივიდუალური 
მეწარმეა, რაც „კორუფციის წინააღმდეგ ბრძოლის შესახებ“ კანონის დარღვევაა. მან ადიგენის საკრებულოში 
ყოფნის პერიოდში,  2021  წელს,  ადიგენის მერიიდან 2 პირდაპირი შესყიდვით 25,000 ლრი მიიღო. 

ბადრი ვაშაყმაძე დეკლარაციაში ასევე, უთითებს რომ შვილი, ნუგზარ ვაშაყმაძე მეწარმედაა რეგისტრირებული, 
თუმცა მალავს მის შემოსავალს და წერს, რომ 2022 წელს ნუგზარ ვაშაყმაძის შემოსავალი 0 ლარი იყო, მაშინ როცა, 
ამავე წელს, ადიგენის მუნიციპალიტეტის მერიასთან გაფორმებული 4 პირდაპირი შესყიდვით, ნუგზარ ვაშაყმაძემ 
43,430 ლარი მიიღო. ჯამში, დეპუტატის ოჯახმა, ადიგენის მუნიციპალიტეტის მერიიდან 2 წელში, 68,430 ლარი 
მიიღო. 

ამავე დეკლარაციის მიხედვით, ბადრი ვაშაყმაძე კოოპერატივ „ნამინაურის“ დირექტორია. საჯარო მოსამსახურეს 
უფლება არა აქვს, ეკავოს სხვა თანამდებობა რომელიმე საჯარო დაწესებულებაში, ან კერძო სამართლის იურიდიულ 
პირში.

გივი აღლემაშვილი 
ადიგენის საკრებულოს ფრაქცია „ნაციონალური მოძრაობის“ თავმჯდომარე

გივი აღლემაშვილი 2023 წლის 9 თებერვალს შევსებული ქონებრივი დეკლარაციის მიხედვით, ინდივიდუალური 
მეწარმეა, რაც „კორუფციის წინააღმდეგ ბრძოლის შესახებ“ კანონის დარღვევაა.

თენგიზ ქომოშვილი 
ადიგენის საკრებულოს ფრაქცია „ერთიანი ნაციონალური მოძრაობის“ თავმჯდომარის მოადგილე

თენგიზ ქომოშვილი 2022 წლის 1 მარტს შევსებული დეკლარაციის მიხედვით, ინდივიდუალური მეწარმეა,  რაც 
„კორუფციის წინააღმდეგ ბრძოლის შესახებ“ კანონის დარღვევაა. 

	] ახალციხის მუნიციპალიტეტი

ახალციხის მუნიციპალიტეტის 37 თანამდებობის პირიდან დარღვევები 12-ს  აღმოაჩნდა.

ალექსანდრე მელიქიძე  
ახალციხის მერიის სივრცითი მოწყობისა და ინფრასტრუქტურის სამსახურის უფროსი

ალექსანდრე მელიქიძემ 2022 წლის 30  მაისს შევსებულ ქონებრივ დეკლარაციაში არ ჩაწერა, რომ 2012 წლიდან 
შპს „პოპულარის“ 33%, 2020 წლიდან კი შპს „ეს ემ დეველოპმენტში“ 100% წილის მფლობელია. „კორუფციის 
წინააღმდეგ ბრძოლის შესახებ“ კანონით, მას წილი დროებით სამართავად სხვისთვის უნდა გადაეცა, რაც არ 
გააკეთა. 

მან ასევე, არ მიუთითა, რომ მეუღლე ლალი სამსონიძე-მელიქიძე 2016 წლიდან შპს „ეს ელ კომპანის“, 2021 
წლიდან კი შპს „ეს ელ კომპანი +“ის მფლობელი და დირექტორია. 

ნუგზარ კაპანაძე
ახალციხის მერიის  საზოგადოებრივი ჯანდაცვისა და სოციალური მომსახურების სამსახურის უფროსი

ნუგზარ კაპანაძეს 2022 წლის 7 ნოემბერს შევსებულ ქონებრივ დეკლარაციაში არ აქვს მითითებული, რომ მეუღლე, 
ეთერ მერაბიშვილი, ახალციხის საკრებულოს მიერ დაფუძნებული შპს „ახალციხის რაიონის აგარის ამბულატორიის“ 
დირექტორია. 

დავით ლომიძე
ახალციხის საკრებულოს თავმჯდომარე

დავით ლომიძეს 2022 წლის 25 მარტს შევსებულ დეკლარაციაში არ უწერია, რომ შვილი, მინდია ლომიძე 2011 
წლიდან შპს „მიგიტომის“ 25% წილის მფლობელია. 

ამბარცუმ ბაბოიანი
ახალციხის საკრებულოს თავმჯდომარის მოადგილე

ამბარცუმ ბაბოიანმა 2022 წლის 26 ოქტომბერს შევსებულ დეკლარაციაში არ მიუთითა, რომ მეუღლე, ასია 
ეპრანოსიან-ბაბოიანი 2015 წლიდან შპს „ნატ-ელლა ჯგუფის“ დირექტორი და 100% წილის მფლობელია, ასევე, 
2013 წლიდან ინდივიდუალურ მეწარმედაა რეგისტრირებული.   

ნოდარ ხითარიშვილი
ახალციხის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის 
მოადგილე

ნოდარ ხითარიშვილი 2022 წლის 7 მარტს შევსებული ქონებრივი დეკლარაციის მიხედვით შპს „ექსპორტ ელტას“ 
100% წილის მფლობელია. „კორუფციის წინააღმდეგ ბრძოლის შესახებ“ კანონის თანახმად, მას წილი  სამართავად 
სხვისთვის უნდა გადაეცა. ასევე, არ აქვს დეკლარირებული, რომ შვილი, გიორგი ხითარიშვილი ამავე შპს „ექსპორტ 
ელტას“ დირექტორია.  

ნოდარ ხითარიშვილს დეკლარაციაში არ უწერია, რომ 1999 წლიდან  შპს „გელა და კომპანიას“ 15% წილის 
მფლობელია. 

ზურაბ ბარძიმაძე 
ახალციხის საკრებულოს  ფრაქცია „ქართული ოცნება-დემოკრატიული საქართველოს“ თავმჯდომარის 
მოადგილე

ზურაბ ბარძიმაძე, 2022 წლის 5 მარტს შევსებული ქონებრივი დეკლარაციის მიხედვით, ინდივიდუალური მეწარმეა  
რაც „კორუფციის წინააღმდეგ ბრძოლის შესახებ“ კანონის დარღვევაა.

ასევე, მას ქონებრივ დეკლარაციაში არ უწერია, რომ მამა, ანზორ ბარძიმაძე 2008 წლიდან კოოპერატივ „აწყურირძეს“ 
დირექტორია. 

არუთუნ აგაბაბიანი
ახალციხის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის 
მოადგილე

არუთუნ აგაბაბიანს 2023 წლის 17 თებერვალს შევსებულ დეკლარაციაში  მითითებული არ აქვს, რომ მეუღლე 
სრბუი კარაპეტიანი 2014 წლიდან მეწარმედაა რეგისტრირებული. 

ტარიელ ტაბატაძე 
ახალციხის საკრებულოს ფრაქცია „ახალციხე-საქართველოსთვის“ თავმჯდომარის მოადგილე

ტარიელ ტაბატაძეს 2022 წლის 20 სექტემბერს შევსებულ დეკლარაციაში არ აქვს მითითებული, რომ 2016 წლიდან 
კოოპერატივ „ელიობას“ დირექტორია. 

ასევე, ტარიელ ტაბატაძე  შპს „კვანტში“ ხელოსნად მუშაობსმ რაც „კორუფციის წინააღმდეგ ბრძოლის შესახებ“ 
კანონით, შეუთავსებელი საქმიანობაა. 

ქეთევან ბარძიმაძე 
ახალციხის საკრებულოს ფრაქცია „ერთიანი ნაციონალური მოძრაობის“ თავმჯდომარის მოადგილე

ქეთევან ბარძიმაძეს 2022 წლის 29 ნოემბერს შევსებულ ქონებრივ დეკლარაციაში არ უწერია, რომ 2020 წლიდან შპს 
„ეკოპარკი 2021-ის“ დირექტორი და 100% წილის მფლობელი, ასევე,  2009 წლიდან ინდივიდუალური მეწარმეა, 
რაც „კორუფციის წინააღმდეგ ბრძოლის შესახებ“ კანონის დარღვევაა. 

მას დეკლარაციაში არ უწერია, რომ შვილი, ამირან ბარძიმაძე 2014 წლიდან შპს „საქართველოს ბიზნეს ცენტრი 
2014-ის“ დირექტორი და  50% წილის მფლობელია, 2016 წლიდან კოოპერატივ „ფერმერის სახლის“ დირექტორი,  
2013 წლიდან კი ინდივიდუალური მეწარამეა. 

კობა სანდროშვილი
ახალციხის საკრებულოს ფრაქცია „ერთიანი ნაციონალური მოძრაობის“ თავმჯდომარის მოადგილე

კობა სანდროშვილს 2022 წლის 29 ივლისს შევსებულ დეკლარაციაში არ უწერია, რომ 2017 წლიდან შპს „საქართველოს 
სამცხე-ჯავახეთის ახალციხის რაიონის სოფელ ელიაწმინდის დემოკრატიული მართვის განვითარების ფონდის“ 
გენერალური დირექტორია. „კორუფციის წინააღმდეგ ბრძოლის შესახებ“ კანონით, საჯარო მოსამსახურეს უფლება 
არა აქვს ეკავოს სხვა თანამდებობა რომელიმე საჯარო დაწესებულებაში, ან კერძო სამართლის იურიდიულ პირში.

გიორგი გიორგაძე
ახალციხის საკრებულოს ფრაქცია „ახალციხე-საქართველოსთვის“ თავმჯდომარის მოადგილე

გიორგი გიორგაძეს 2022 წლის 5 მარტს შევსებულ ქონებრივ დეკლარაციაში არ უწერია, რომ 2017 წლიდან შპს 
„საბას“ დირექტორი და 100% წილის მფლობელია. 

ანზორ საგინაძე
ააიპ „ახალციხის სერვის ჯგუფის“ დირექტორი

ანზორ საგინაძეს 2023 წლის 20 თებერვალს შევსებულ ქონებრივ დეკლარაციაში არ უწერია, რომ 2016 წლიდან 
შპს „ქუალითი სერვისის“ დირექტორი და 100% წილის მფლობელია. ასევე, არ აქვს დეკლარირებული, რომ ამავე 
პერიოდიდან შპს „როიალ ქონსთრაქშენის“ 50% წილს ფლობს.  

	] ბორჯომის მუნიციპალიტეტი

ბორჯომის მუნიციპალიტეტის 40 თანამდებობის პირიდან ხარვეზები 6 დეკლარაციაში გამოვლინდა. 

ოთარ არბოლიშვილი
ბორჯომის მერი  

ოთარ არბოლიშვილს 2022 წლის 30 მაისს შევსებულ დეკლარაციაში არ უწერია, რომ მეუღლე, მაკა მთიულიშვილი 
2013 წლიდან ინდივიდუალური მეწარმეა. 

მაგდა ბაღაკაშვილი
ბორჯომის მერიის არქიტექტურის სამსახურის უფროსი

მაგდა ბაღაკაშვილს 2022 წლის 26 ივლისს შევსებულ დეკლარაციაში არ უწერია, რომ დედამთილი, ზოია ბარაბაძე 
2017 წლიდან მეწარმედაა რეგისტრირებული. 

ნიკოლოზ კიკნაძე
ბორჯომის საკრებულოს თავმჯდომარის მოადგილე

ნიკოლოზ კიკნაძეს 2023 წლის 9 თებერვალს შევსებულ ქონებრივ დეკლარაციაში არ უწერია, რომ 2014 წლიდან 
შპს „კიკნას“ დირექტორი და 33% წილის, 2013 წლიდან შპს „13-ის“ დირექტორი და 100% წილის, ასევე, 2013 
წლიდან შპს „პროფ ბიუთი - Prof Beauty“ 50% წილის მფლობელია. 

ასევე, დეკლარირებული არ აქვს, რომ მეუღლე ქეთევან დარბაიძე 2013 წლიდან შპს „Friendly Georgia-ს“  
დირექტორი და 50% წილის, ასევე, ამავე წლიდან  შპს „ენქიუ NQ“ 50% წილის მფლობელია.   

მერაბ იოაბაშვილი
ბორჯომის საკრებულოს გარემოს დაცვისა და აგრარულ საკითხთა კომისიის თავმჯდომარე

მერაბ იობაშვილს 2022 წლის 29 სექტემბერს შევსებულ დეკლარაციაში არ უწერია, რომ მისი შვილები ზურაბ 
იობაშვილი  და  მერი იობაშვილი მეწარმეებად არიან რეგისტრირებულები. 

მამუკა ლურსმანაშვილი
ბორჯომის საკრებულოს კულტურის, განათლების, სპორტისა და ახალგაზრდულ საქმეთა  კომისიის 
თავმჯდომარე  

მამუკა ლურსმანაშვილს 2023 წლის 26 იანვარს შევსებულ დეკლარაციაში არ აქვს მითითებული, რომ 2013 წლიდან 
მეწარმეა. 

ვაჟა გელაშვილი
ააიპ „ბორჯომის მუნიციპალიტეტის სოციალურად დაუცველი მოსახლეობის მომსახურების ცენტრის“ 
დირექტორი

ვაჟა გელაშვილს 2022 წლის 20 აპრილს შევსებულ ქონებრივ დეკლარაციაში არ უწერია, რომ შპს „კეჩხობის“ 
დირექტორი და 5% წილის, ასევე, შპს „ნექტარი - 2-ის“ 33% წილის მფლობელია. 

ასევე, არ აქვს დეკლარირებული, რომ მეუღლე, ნანული იმედაშვილი სს „პანსიონატი კეჩხობის“ დირექტორი, შპს 
“ნექტარი-2-ის“  33.4% წილის, შპს „გი ენ ენ ი-ს“ 50%  წილის, შპს „ნოელ პლაზას“ 20% წილის, შპს „ნოელგრანდის“  
50% წილის, შპს „კოხტას“ 50% წილის მფლობელია. 

ვაჟა გელაშვილს აღნიშნული ააიპ-ის დირექტორის პოზიცია 2015 წლიდან უკავია. მისი მეუღლის შპს „გი 
ენ ენ ი-მ“, 2014-2021 წლებში, სახელმწიფო შესყიდებით 485 000 ლარი მიიღო.  მათ შორის 18 500 ლარზე 
პირდაპირი შესყიდვები ბორჯომის მერიამ 2014-2017 წლებში  გაუფორმა. ამავე კომპანიას 2020 წელს „აწარმოე 
საქართველოდან“ სასტუმროსთვის 19 279 დოლარიც დაერიცხა.

მისი მეუღლის კიდევ ერთმა შპს „ნეოლგრადნმა“ 2020 წელს „საქართველოს ტურიზმის ეროვნული ადმინისტრაციისგან 
10 პირდაპირი შესყიდვით 1 009 595 ლარი მიიღო. 

	] ასპინძის მუნიციპალიტეტი

ასპინძის მუნიციპალიტეტის 33 თანამდებობის პირიდან 5-ს დეკლარაციებში ხარვეზები ჰქონდა. 

როსტომ მაგრაქველიძე
ასპინძის მერი 

როსტომ  მაგრაქველიძეს 2023 წლის 26 იანვარს შევსებულ დეკლარაციაში არ უწერია, რომ კოოპერატივ 
„ცეკავშირის“ დირექტორია.  „კორუფციის წინააღმდეგ ბრძოლის შესახებ“ კანონით, საჯარო მოსამსახურეს უფლება 
არ აქვს, ეკავოს სხვა თანამდებობა რომელიმე საჯარო დაწესებულებაში, ან კერძო სამართლის იურიდიულ პირში.

როინ ვაჭარიძე
ასპინძის მერიის სამხედრო აღრიცხვისა და გაწვევის სამსახურის უფროსი

როინ  ვაჭარიძე 2022 წლის 29 მაისს შევსებული დეკლარაციის მიხედვით კოოპერატივ „აგარას“ დირექტორია. 
„კორუფციის წინააღმდეგ ბრძოლის შესახებ“ კანონით, საჯარო მოსამსახურეს უფლება არა აქვს ეკავოს სხვა 
თანამდებობა რომელიმე საჯარო დაწესებულებაში, ან კერძო სამართლის იურიდიულ პირში.

გიორგი ჯვარიძე  
ასპინძის საკრებულოს იურიდიულ საკითხთა კომისიის თავმჯდომარე 

გიორგი ჯვარიძეს 2022 წლის 23 სექტემბერს შევსებულ დეკლარაციაში არ უწერია, რომ 2008 წლიდან მეწარმედაა 
რეგისტრირებული. 

პავლე ბერიძე 
ასპინძის საკრებულოს ფრაქცია „ერთიანი ნაციონალური მოძრაობის“ თავმჯდომარის მოადგილე 

პავლე ბერიძე 2022 წლის 4 მარტს შევსებულ დეკლარაციაში უთითებს, რომ დაწყებული აქვს გასვლის პროცესი 
კოოპერატივ „ზედა თმოგვიდან“, რომლის დირექტორიცაა. თუმცა, საჯარო რეესტრის ამონაწერის მიხედვით, იგი 
ამ დრომდე აღნიშნულ პოზიციაზე რჩება.

მერაბ ნარიმანიძე  
ააიპ „ასპინძის მელიორაციის ცენტრის“დირექტორი

მერაბ ნარიმანიძეს 2022 წლის 9 მარტს შევსებულ ქონებრივ დეკლარაციაში არ უწერია, რომ 2006 წლიდან 
მეწარმედაა რეგისტრირებული. 

	] ახალქალაქის მუნიციპალიტეტი

ახალქალაქის მუნიციპალიტეტში 32 თანამდებობის პირიდან დარღვევები 11-ის დეკლარაციაში აღმოჩნდა. 

მკრტიჩ მღდესიანი 
ახალქალაქის მერის მოადგილე 

მკრტიჩ მღდესიანს 2022 წლის 11 თებერვალს შევსებულ დეკლარაციაში არ უწერია, რომ მისი შვილი, რაჩიკ 
მღდესიანი 2020 წლიდან მეწარმედაა რეგისტრირებული. 

მნაცაკან პამბუხჩიანი
ახალქალაქის მერიის ეკონომიკური განვითარების და ქონების მართვის სამსახურის უფროსი

მნაცაკან პამბუხჩიანი, 2022 წლის 29 აპრილს შევსებული დეკლარაციის მიხედვით, კოოპერატივ „მეგობრების“ 
დირექტორია.  

ვალერი სტელმაშოვი
ახალქალაქის მერიის განათლების, კულტურის, სპორტის, ძეგლთა დაცვის, ახალგაზრდულ საქმეთა და 
ტურიზმის სამსახურის ხელმძღვანელი 

ვალერი სტელმაშოვს 2022 წლის 2 აგვისტოს შევსებულ დეკლარაციაში არ უწერია, რომ მეუღლე, ანაიდა აკოპიანი 
2016 წლიდან მეწარმედაა რეგისტრირებული. 

ედუარდ აღასარიანი
ახალქალაქის საკრებულოს თავმჯდომარის მოადგილე

ედუარდ აღასარიანს 2022 წლის 13 იანვარს შევსებულ დეკლარაციაში არ უწერია, რომ მეუღლე ლანა ენოქიანი 
2013 წლიდან მეწარმედაა რეგისტრირებული. 

კარაპეტ  პალოიანი
ახალქალაქის საკრებულოს ფრაქციის „ქართული ოცნება-დემოკრატიული საქართველოს“  თავმჯდომარის  
მოადგილე 

კარაპეტ პალოიანს 2022 წლის 28 თებერვალს შევსებულ დეკლარაციაში არ აქვს მითითებული, რომ თვითონ 2016 
წლიდან, მეუღლე, სირანუშ პალოიანი კი 2014 წლიდან მეწარმეებად არიან რეგისტრირებულები. 

ალბერტ  მანუშიანი
ახალქალაქის საკრებულოს ფრაქციის „ქართული ოცნება-დემოკრატიული საქართველო“  თავმჯდომრის  
მოადგილე 

ალბერტ მანუშიანი 2022 წლის 14 თებერვალს შევსებული დეკლარაციის მიხედვით სამეწარმეო საქმიანობას ეწევა.  
„კორუფციის წინააღმდეგ ბრძოლის შესახებ“ კანონით მას ამის უფლება არ აქვს. 

არამაის ზაქარიანი 
ახალქალაქის საკრებულოს ფრაქციის „ქართული ოცნება-დემოკრატიული საქართველო“ თავმჯდომარის  
მოადგილე 

არამაის ზაქარიანს 2022 წლის 28 თებერვალს შევსებულ დეკლარაციაში არ უწერია, რომ მეუღლე, ვარდუი მანუკიანი 
2021 წლიდან მეწარმედაა რეგისტრირებული. 

ვარდან პაპოიანი 
ახალქალაქის საკრებულოს ფრაქციის „ქართული ოცნება-დემოკრატიული საქართველო“  თავმჯდომარის  
მოადგილე 

ვარდან პაპოიანი 2023 წლის 15 თებერვალს შევსებული დეკლარაციის მიხედვით მეწარმედაა რეგისტრირებული, 
რაც „კორუფციის წინააღმდეგ ბრძოლის შესახებ“ კანონის დარღვევაა. 

აბრაჰამ კარაპეტიანი 
ახალქალაქის საკრებულოს  ფრაქციის „ევროპული საქართველო-ლელო“ თავმჯდომარე

აბრაჰამ კარაპეტიანი 2022  წლის 4 თებერვალს შევსებული დეკლარაციის მიხედვით არის როგორც ინვიდიუალური 
მეწარმე, ასევე, კოოპერატივ „მათეს“ დირექტორი, რაც „კორუფციის წინააღმდეგ ბრძოლის შესახებ“ კანონის 
დარღვევაა. 

მას ქონებრივ დეკლარაციაში არ უწერია, რომ მეუღლე ნარინე კარაპეტიანი 2015 წლიდან მეწარმედაა 
რეგისტრირებული. 

გენადი  ელიზბარიანი  
ახალქალაქის საკრებულოს სივრცითი მოწყობისა და ინფრასტრუქტურის კომისიის თავმჯდომარე 

გენადი ელიზბარიანს 2022 წლის 14 იანვრის დეკლარაციაში არ უწერია, რომ 2012 წლიდან მეწარმედაა 
რეგისტრირებული.  

ასევე, მითითებული არ აქვს, რომ მისი მეუღლე კარინე ელიზბარიანი 2010 წლიდან მეწარმედაა რეგისტრირებული. 

სიპან  შიპაკციანი
ახალქალაქის საკრებულოს სამანდატო საპროცედურო, იურიდიულ საკითხთა და ეთიკის კომისიის 
თავმჯდომარე 

სიპან შიპაკციანს 2022 წლის 27 იანვარს შევსებულ ქონებრივ დეკლარაციაში არ უწერია, რომ მისმა მამამ, პაველ 
შიპაკციანმა და დედამ, ქიშმიშ წორმუტიანმა 2016 წელს დააფუძნეს კოოპერატივი „აზავრეთი“ და მისი დირექტორები 
არიან. 

ასევე, არ აქვს მითითებული, რომ დედა, ქიშმიშ წორმუტიანი 2007 წლიდან ინდივიდუალურ მეწარმედაა 
რეგისტრირებული. 

	] ნინოწმინდის მუნიციპალიტეტი

ნინოწმინდის მუნიციპალიტეტში 30 თანამდებობის პირიდან დეკლარაციები დარღვევით 7-მა შეავსო. 

ალექსანდრე მიქელაძე   
ნინოწმინდის მერის პირველი მოადგილე

ალექსანდრე მიქელაძეს 2022 წლის 15 სექტემბერს შევსებულ ქონებრივ დეკლარაციაში არ უწერია, რომ რძალი, 
მარინე ფასანიძე 2020 წლის სექტემბრიდან ინდივიდუალურ მეწარმედაა რეგისტრირებული. 

საიათ მკოიანი 
ნინოწმინდის მერიის ეკონომიკური განვითარებისა და ქონების მართვის სამსახურის უფროსი

საიათ მკოიანს 2022 წლის 14 სექტემბერს შევსებულ დეკლარაციაში არ აქვს მითითებული, რომ მისი მეუღლე, 
სედა ფლიკიანი 2019 წლიდან ინდივიდუალურ მეწარმედაა რეგისტრირებული. 

არმენ ბდოიანი
ნინოწმინდის მერიის ინფრასტრუქტურის, სივრცითი მოწყობის არქიტექტურისა და მშენებლობის სამსახურის 
უფროსი

არმენ ბდოიანს 2022 წლის 7 ივლისს შევსებულ დეკლარაციაში არ უწერია, რომ 2005 წლიდან ინდივიდუალურ 
მეწარმედაა რეგისტრირებული. 

მან, აღნიშნულ პოზიციაზე დანიშვნამდე, 2012-2021 წლებში ნინოწმინდის მერიის, მისი იურიდიული პირებისა და 
ამავე მუნიციპალიტეტის საჯარო სკოლების 60 გამარტივებული შესყიდვით 41 000 ლარზე მეტი მიიღო. 

ხორენ ავეტისიანი 
ნინოწმინდის მერიის იურიდიული სამსახურის უფროსი

ხორენ ავეტისიანს, 2022 წლის 23 სექტემბერს შევსებული დეკლარაციის მიხედვით, ახალქალაქის საგანმანათლებლო 
რესურსცენტრში იურისტის პოზიციაც უკავია. „კორუფციის წინააღმდეგ ბრძოლის შესახებ“ კანონით, საჯარო 
მოსამსახურეს უფლება არ აქვს ასრულებდეს რაიმე ანაზღაურებად სამუშაოს, გარდა სამეცნიერო, პედაგოგიური, 
შემოქმედებითი, ან თავდაცვის ძალების რეზერვში საქმიანობისა.  

კონსტანტინ ვარდანაინი
ნინოწმინდის საკრებულოს თავმჯდომარის მოადგილე 

კონსტანტინ ვარდანიანს 2022 წლის 3 ივნისს შევსებულ ქონებრივ დეკლარაციაში მითითებული არ აქვს, რომ მისი 
მეუღლე, ალბინა ვარტანიანი ააიპ „საზოგადოებრივი ორგანიზაცია რადიო-ტელევიზია ფარვანას“ დირექტორია. 
აღნიშნული კომპანიის შესაძლო კორუფციულ შესყიდვებზე ნინოწმინდის მუნიციპალიტეტის მერიაში „საერთაშორისო 
გამჭვირვალობა - საქართველო“ 2020 წლის ივლისში წერდა. მას შემდეგ, ბოლო ორ წელში, ვარდანიანის მეუღლის 
ტელევიზიამ ნინოწმინდის მერიაში უკონკურენტოდ 2 ტენდერი მოიგო, ჯამში 130 000 ლარზე. სულ, ვარდანიანის 
თანამდებობაზე ყოფნის პერიოდში, მისი ოჯახის ტელევიზიამ ნინოწმინდის მერიისგან 450 645 ლარი მიიღო.  

არუთიუნ ოგანესიანი 
ნინოწმინდის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის 
მოადგილე

არუთიუნ ოგანესიანს 2022 წლის 25 თებერვალს შევსებულ დეკლარაციაში მითითებული არ აქვს, რომ მეუღლე, 
აზატუჰი ოგანესიანი 2014 წლიდან ინდივიდუალურ მეწარმედაა რეგისტრირებული. 

სამველ დარბინიანი 
ნინოწმინდის საკრებულოს ფრაქცია „ქართული ოცნება-დემოკრატიული საქართველოს“ თავმჯდომარის 
მოადგილე

სამველ დარბინიანს 2022 წლის 4 მარტს შევსებულ დეკლარაციაში არ უწერია, რომ 2017 წლიდან კოოპერატივ 
„ახალი სოფლის“ დირექტორია. 

ასევე, სამველ დარბინიანს არ აქვს მითითებული, რომ მისი მეუღლეც, ამავე კოოპერატივის წევრია. 

თანამდებობის პირების ქონებრივი მდგომარეობის შესახებ დეკლარაციების შემოწმების საკითხი 
კორუფციასთან ბრძოლის ერთ-ერთი უმნიშვნელოვანესი ინსტრუმენტია, შესაბამისად, “საერთაშორისო 
გამჭვირვალობა-საქართველო” მიმართავს საჯარო სამსახურის ბიუროს, წარმოდგენილი ინფორმაციის 
საფუძველზე, შეისწავლოს კვლევაში აღნიშნული პირების ქონებრივი მდგომარეობის  დეკლარაციები და 
მოახდინოს შესაბამისი რეაგირება.

